
GOUVÈNÈ CUOMO DEPLWAYE SANT KÒMANN MOBIL DFS NAN VIL NEW YORK AK LONG ISLAND POU 

BAY ÈD K AP KONTINYE POU NOUYÒKÈ YO  

 

Èd DFS sou Reklamasyon Asirans, Soulajman nan Prè Ipotekè, Lòt Zafè ki Disponib Pandan Vizit Sant 

Kòmann Mobil la nan Semèn k ap Vini an  

 

Fanmi ak Biznis ki Afekte yo Jwenn Ankourajman Tou pou Rele Liy Dirèk Katastwòf DFS nan  

1-800-339-1759 

 

Nan premye anivèsè Sipè-Ouragan Sandy ki pral rive la a, Gouvènè Andrew M. Cuomo deplwaye Sant 

Kòmann Mobil (MCC) Depatman Sèvis Finansye (DFS) pou bay èd san rete pou pwopriyetè kay ak biznis 

ki afekte nan ouragan an. Reprezantan DFS yo ap disponib nan semèn k ap vini an nan Vil New York ak 

Long Island pou bay èd ki asosye avèk reklamasyon asirans, soulajman nan prè ipotekè, ak lòt pwoblèm.  

 

Gouvènè Cuomo di konsa, “Nou fè gwo pwogrè nan rekonstwiksyon apre gwo domaj Sipè-Ouragan 

Sandy te fè, men toujou gen anpil bagay pou fè. N ap kontinye bay èd pou Nouyòkè ki toujou gen 

pwoblèm pou repare kay yo ak lavi yo apre gwo dega katastwòf natirèl sa a. Eta New York ap kontinye 

bay èd pou fanmi ak biznis ki afekte yo jouk lè djòb la fini.”  

 

Benjamin M. Lawsky, Sipè-Entandan Sèvis Finansye, di konsa, “Menmsi anpil reklamasyon asirans ki 

konsène Sipè-Ouragan Sandy deja rezoud, sa ki rete yo tonbe pami ka ki pi difisil yo. Gouvènè Cuomo te 

deplwaye nou sou teren an pou kontinye fè tout sa nou kapab pou bay èd dirèk pou pwopriyetè kay ak 

biznis New York k ap rekonstwi apre ouragan an.”  

 

Reprezantan DFS yo ap disponib nan semèn k ap vini an pou rankontre avèk sitwayen ki andedan Sant 

Kòmann Mobil Depatman an, ki pral estasyone nan kote sa yo nan dat ki endike anba la yo ant 9:00 a.m. 

ak 5:00 p.m.: 

 

Lendi 28 Oktòb 

Siller Foundation Relief Center 

2145 Hylan Blvd. 

Staten Island, NY 

 

Madi 29 Oktòb 

Gerritsen Beach Library 

2808 Gerritsen Avenue 

Brooklyn, NY 

 

Mèkredi 30 Oktòb 

Howard Beach Library 

92-06 156th Avenue 

Howard Beach, NY  

Jedi 31 Oktòb 

Freeport Memorial Library  

144 W Merrick Road  

Freeport, NY  

 

Vandredi 1 novanm 

Lindenhurst Memorial Library  

1 Lee Avenue 

Lindenhurst, NY 

 

Samdi 2 novanm 

Community Church of the Nazarene  

1414 Central Avenue  

Far Rockaway, NY 

 

Fanmi ak biznis ki afekte yo jwenn ankourajman tou pou rele Liy Dirèk Katastwòf DFS pou yo jwenn èd 

nan 1-800-339-1759, ki disponib chak semèn, lendi jiska vandredi ant 8:30 a.m. ak 4:30 p.m.  

 

Apati 30 oktòb 2013, plis pase 98 pousan nan apeprè 500.000 reklamasyon asirans ki pa konsène 

inondasyon nan zòn New York ki afekte nan Sandy te rezoud – avèk plis pase $5 milya dola yo peye nan 

reklamasyon yo. Men, reklamasyon ki rete san peye yo souvan se ka ki pi difisil ak pi konplike. DFS kapab 

bay èd pou Nouyòkè ki afekte yo fès fas avèk konpayi asirans yo. Answit, DFS te ede kreye yon pwosesis 

medyasyon volontè pou pwopriyetè kay ak biznis ki gen konfli nan reklamasyon asirans yo oswa sa ki pa 

satisfè avèk refi pou reklamasyon yo genyen akòz Sandy. Men, pwopriyetè kay yo ta dwe sonje domaj 

inondasyon garanti sèlman nan asirans pou inondasyon, ki se yon pwogram federal FEMA ap administre. 

Reprezantan DFS yo kapab bay konsèy ak oryantasyon pou Nouyòkè ki kontakte pwogram federal 

asirans pou inondasyon ki asosye avèk reklamasyon sa yo. 

 

DFS kapab ede pwopriyetè kay ki afekte yo avèk pwoblèm yo genyen nan prè ipotekè yo. An patikilye, 

kèk fanmi ka jwenn yon tolerans nan prè ipotekè yo oswa yo ka prèske jwenn sa yo te resevwa apre 

ouragan an. DFS kapab ede pwopriyetè kay yo fè fas avèk bank yo oswa ajans rekouvreman prè ipotekè 

yo sou pwoblèm sa a, tankou chwa posib pou modifikasyon prè ipotekè. 

 

Pwopriyetè kay oswa biznis ki pa kapab rezoud konfli yo avèk enstitisyon finansye yo kapab kontakte 

DFS pou fè yon plent nan nimewo 1-800-342-3736 oswa nan sitwèb DFS. Answit, DFS te pibliye yon lis 

“50 Konsèy Prensipal Preparasyon pou Inondasyon” li pou ede asire Nouyòkè yo pi byen ekipe pou 

pwoteje tèt yo kont domaj posib ouragan pidevan yo kapab lakòz.  

